Адміністрацыйная працэдура № 5.14.
Выдача даведак, якія ўтрымліваюць звесткі з запісаў актаў грамадзянскага стану
(аб запісу акта грамадзянскага стану, аб адсутнасці запісу акта аб заключэнні шлюбу),
і паведамленняў аб адсутнасці запісу акта грамадзянскага стану
Дзяржаўны орган, у які грамадзянін павінен звярнуцца: аддзел загса па месцы жыхарства або орган загса, архіў органаў, якія рэгіструюць акты грамадзянскага стану, галоўнага ўпраўлення юстыцыі абласнога (Мінскага гарадскога) выканаўчага камітэта па месцы знаходжання запісу акта грамадзянскага стану.
Дакументы і (або) звесткі, якія прадстаўляюцца грамадзянінам для ажыццяўлення адміністрацыйнай працэдуры: 
•  заява;
•  пашпарт або іншы дакумент, які сведчыць асобу
•  дакумент, які пацвярджае змяненне прозвішча або іншых дадзеных грамадзяніна, – у выпадку іх змянення.

Памер платы, якая збіраецца пры ажыццяўленні адміністрацыйнай працэдуры - бясплатна.
Максімальны тэрмін ажыццяўлення адміністрацыйнай працэдуры –  3 дня з дня падачы заявы – пры наяўнасці адпаведнага запісу акта грамадзянскага стану, пры неабходнасці правядзення спецыяльнай праверкі – 15 дзён, а пры адсутнасці такога запісу – 1 месяц
Тэрмін дзеяння дакументаў, якія выдаюцца пры ажыццяўленні адміністрацыйнай працэдуры – 1 год.
Дакументы, выдадзеныя кампетэнтнымі органамі замежных дзяржаў, акрамя дакументаў, якія сведчаць асобу грамадзяніна, прымаюцца пры наяўнасці іх легалізацыі або прастаўлення апастыля, калі іншае не прадугледжана заканадаўствам аб адміністрацыйных працэдурах, а таксама міжнароднымі дагаворамі Рэспублікі Беларусь.
Дакументы, складзеныя на замежнай мове, павінны суправаджацца перакладам на беларускую або рускую мову, засведчаным натарыяльна, калі іншае не прадугледжана сапраўдным Законам і іншымі актамі заканадаўства аб адміністрацыйных працэдурах.
Ад грамадзяніна могуць быць запатрабаваны дакументы, якія пацвярджаюць яго паўнамоцтвы, калі з заявай звяртаецца прадстаўнік зацікаўленай асобы.
Орган загса выдае на падставе запісаў актаў і запісаў з метрычных кніг даведкі, якія ўтрымліваюць звесткі з запісаў актаў, даведкі аб запісе акта грамадзянскага стану, даведкі аб адсутнасці запісу акта аб заключэнні шлюбу (далей – даведкі, калі не прызначана іншае), паведамленні аб рэгістрацыі скасавання шлюбу, копіі запісаў актаў, а таксама выдае паведамленні аб адсутнасці запісу акта грамадзянскага стану.
Даведкамі, якія ўтрымліваюць звесткі з запісаў актаў, з'яўляюцца:
• даведка, якая ўтрымлівае звесткі з запісу акта аб нараджэнні;
• даведка, якая ўтрымлівае звесткі з запісу акта аб заключэнні шлюбу;
• даведка, якая ўтрымлівае звесткі з запісу акта аб скасаванні шлюбу;
• даведка, якая ўтрымлівае звесткі з запісу акта аб перамене прозвішча, уласнага імя, імя па бацьку;
• даведка, якая ўтрымлівае звесткі з запісу акта аб смерці.

Даведкі, якія ўтрымліваюць звесткі з запісаў актаў, выдаюцца грамадзянам:
• грамадзяніну, на якога складзены запіс акта, – аб усіх звестках, якія ўтрымліваюцца ў запісе акта;
• бацькам, усынавіцелям, апекунам і папячыцелям – аб звестках, якія ўтрымліваюцца ў запісе акта аб нараджэнні дзяцей; грамадзянам, якія з'яўляюцца апекунамі недзеяздольных асоб, – аб звестках, якія ўтрымліваюцца ў запісе акта, складзеным на недзеяздольных асоб;
• сваякам, іншым членам сям'і нябожчыка – аб звестках, якія ўтрымліваюцца ў запісе акта аб смерці.

Даведкі, якія ўтрымліваюць звесткі з запісаў актаў, могуць выдавацца прадстаўнікам грамадзян, вызначаных у абзацах другім – пятым часткі першай сапраўднага пункта, па даверанасцях, засведчаных натарыусам або іншай службовай асобай, якому ў адпаведнасці з заканадаўчымі актамі дадзена права афармляць натарыяльныя дзеянні.
У выключных выпадках даведкі, якія ўтрымліваюць звесткі з запісаў актаў, аб запісах актаў, аб адсутнасці запісу акта, могуць выдавацца спадчыннікам, сваякам (дзеці, бацькі, дзед, бабка, унукі, родныя браты, сёстры), мужу (жонцы) грамадзяніна, на якога складзена запіс акта, а таксама па ўзгадненні з галоўнымі ўпраўленнямі юстыцыі аблвыканкамаў, Мінскага гарвыканкама – другім асобам.
Даведкі аб адсутнасці запісу акта аб заключэнні шлюбу і паведамленні аб адсутнасці запісу акта выдаюцца асобам, у дачыненні якіх праводзіцца пошук адпаведнага запісу акта, або іх прадстаўнікам. Паведамленні аб адсутнасці запісу акта таксама могуць быць выдадзены спадчыннікам, сваякам (дзеці, бацькі, дзед, бабка, унукі, родныя браты, сёстры), мужу (жонцы) грамадзяніна, у дачыненні якога праводзіцца пошук адпаведнага запісу акта, а таксама па ўзгадненні з галоўнымі ўпраўленнямі юстыцыі аблвыканкамаў, Мінскага гарвыканкама – другім асобам. 
У выпадку, калі пасля выдачы даведкі, якая ўтрымлівае пэўныя звесткі, дадзеныя звесткі ў запісе акта былі зменены, адказнасць за прадстаўленне неактуальнай інфармацыі ўскладаецца на грамадзяніна, які прадставіў даведку.
[bookmark: _GoBack]Даведкі і паведамленні аб адсутнасці запісу акта выдаюцца па вусных або пісьмовых заявах, якія падаюцца ў ходзе прыёму.
Даведкі аб адсутнасці запісу акта аб заключэнні шлюбу выдаюцца па пісьмовых заявах, якія падаюцца ў ходзе прыёму.
